
Hafnarfjarðarbær

B.t. bæjarverkfræðings

Strandgötu 6
220 Hafnarfjörður

Hafnarfirði 11. nóvember 2002. 

Málefni:
Fyrirspurn varðandi félagssvæði Flugmódelfélagsins Þyts
Í bréfi bæjarverkfræðings Hafnarfjarðar dags. 15. október 2002 er tilkynnt um nýtt íþróttaæfingasvæði sem setja eigi upp austan við svæði félagsins Í Kapelluhrauni. Einnig kemur fram í þessu bréfi að endurnýja þurfi leigusamning félagsins á núverandi svæði. 
Við viljum upplýsa um fund stjórnar félagsins með bæjarstjóra Hafnarfjarðar á árinu 1999. Þar var handsöluð endurnýjun á  leigusamningi félagsins á svæðinu við Hamranes til 10 ára og hann sagðist ganga frá þessu máli og kynna það innan bæjarkerfisins.
Í bréfi okkar til bæjarráðs frá 1. nóvember 2000 komum við á framfæri áhyggjum um öryggismál í okkar næsta umhverfi. Þetta ítrekuðum við á fundi okkar með fulltrúum frá skipulagi bæjarins á fundi 28. ágúst 2001. 

Við bendum á svar við okkar bréfi frá árinu 2000; 

“Bæjarráð Hafnarfjarðar hefur falið mér undirrituðum að svara fyrirspurn þinni um fyrirhugaðar lóðir í nágrenni flugvallar Þyts. Vinna við endurskoðun aðalskipulags stendur yfir. Í þeirri vinnu verður tekið á fyrirspurnum sem liggja fyrir um starfsemi á þessu svæði. Í aðalskipulagsvinnu er vani að hafa samráð við hagsmunaaðila eins og í þessu tilfelli. Afrit af bréfi þínu er komið til skipulagsstjóra og þ.a.l. vitneskja um áhyggjur ykkar. Virðingarfyllst. Kristinn Ó Magnússon, bæjarverkfræðingur."
Okkur var tjáð bréflega um væntanlegt íþróttasvæði á Hamranesi í sömu viku og framkvæmdir hófust. Um leið höfðum við samband við skipulagsstjóra varðandi þetta mál og ítrekuðum okkar áhyggjur af öryggismálum.

Við viljum ítreka að við höfum átt einstaklega gott samstarf við alla aðila innan bæjarmálaumhverfis Hafnarfjarðar og óskum eindregið eftir að leysa þessi mál í farsælu samstarfi.

Við óskum eftir viðræðum við Hafnarfjarðarbæ varðandi íþróttasvæðið sem verið er að setja upp austan við okkar svæði á Hamranesi og vísum þar í ofangreint bréf sem sent var til bæjarráðs Hafnarfjarðar á árinu 2000 og fund með fulltrúm bæjarskipulags Hafnarfjarðar hausti 2001. Einnig óskum við eftir að ganga frá skriflega þeim samningi sem við gerðum við bæjarstjóra Hafnarfjarðar á árinu 1999.

